
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 30-ի N 2215-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագիծը բխում է ՀՀ հավաքական թիմերի մարզիկների արդյունավետության բարձրացման անհրաժեշտությունից:
Ընթացիկ իրավիճակը և խնդիրները.
Հիմնվելով  2013-2020  թվականներին ՀՀ-ում իրականացրած գիտահետազոտական աշխատանքների արդյունքների վրա, ոււսումնասիրելով և վերլուծելով վերջին 10-20 տարվա սպորտային պատրաստության գործընթացի արդյունավետության և էֆեկտիվության պատճառները, առաջատար համաշխարհային պետությունների բարձր նվաճումները սպորտում, ակնհայտ է դառնում, որ ՀՀ հավաքական թիմերի մարզիկների արդյունավետության բարձրացման համար անհրաժեշտ է ներդնել համակարգային հոգեբանական և հոգեֆիզիոլոգիական ծրագիր՝ հագեցած նպատակային և կարևորագույն ինովացիոն մեթոդներով:
Ծրագրի նպատակն է օգտագործելով հոգեբանության ժամանակակից օբեկտիվ գործիքային մեթոդները և հոգեբանական աջակցության հնարավորությունները՝ ապահովել մարզիկների բարենպաստ և կայուն ֆունկցիոնալ վիճակը, որը կհամապատասխանի համաշխարհային կարևորագույն մրցումներում բարձր արդյունքներ նվաճելու պահանջներին: 
Դրված նպատակների իրականացման և խնդիրների լուծման համար նախատեսվում է իրականացնել մի շարք գործընթացներ, որոնք մանրամասն ներկայացված են առաջարկված ծրագրում (կցվում է): Միջոցառման նպատակը 2021 թվականի Տոկիոյի օլիմպիական խաղերին ընդառաջ սպորտային հոգեբանության առաջատար մեթոդների ներդրման և կիրառման միջոցով ՀՀ հավաքական թիմերի մարզիկների արդյունավետության բարձրացումն է, ընդ որում նախատեսվում է միջոցառումն իրականացնել մինչև օլիմպիական խաղերի ավարտը ժամանակահատվածի համար:
 Նշված միջոցառման արդյունավետ կիրառումից հետո՝ շարունակականությունը հաջորդ տարիներին կապահովվի ոլորտին հատկացված ընդհանուր հատկացումների շրջանակում:
[bookmark: _GoBack]Կից ներկայացվում է նաև ծախսերի նախահաշիվը, որտեղ ներառված են և կատարող ՀԿ-ի կողմից կատարվող ծախսերը և ՀՀ պետական բյուջեից անհրաժեշտ գումարները (կցվում է):
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները:  
 Իրավական ակտի կիրարկման դեպքում ակնկալվող արդյունքը.
Սպորտային հոգեբանության առաջատար մեթոդների ներդրման և կիրառման միջոցով ՀՀ հավաքական թիմերի մարզիկների արդյունավետության բարձրացում:
Տեղեկատվություն.
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ լրացումներ և փոփոխություններ կատարելու մասին  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Միաժամանակ հայտնում եմ, որ 2021 թվականի պետական բյուջեի «1148 Արտադպրոցական դաստիարակության ծրագիր» ծրագրի «11007 Մարզիչ-մանկավարժների վերապատրաստման կազմակերպում» միջոցառումից առաջարկվող նվազեցումը տարվա ընթացքում ֆինանսական միջոցների վերականգնման անհրաժեշտություն չի առաջացնի:
Այլ տեղեկություններ.
Չկան:

